Інтэлектуальная     віктарына
Вядучы: Добры дзень! Сёння мы з вамі зробім падарожжа па неабсяжнай краіне Мовазнавіі, уладарка якой – каралева Мова. У адрозненне ад многіх казачных каралёў, яна не хавае свае багацці ад людзей, а, наадварот, шчодра дорыць іх кожнаму, хто толькі захоча іх мець. Колькі скарбаў мы з вамі адкрыем на гэтай сустрэчы залежыць ад вас.  А кошт вашых ведаў будзе ацэньваць журы (прадстаўленне членаў журы). А цяпер пачынаем адборачны тур. За кожны правільны адказ налічваецца 10 балаў.
Пытанні адборачнага тура.

1. Дзе старэйшы саступае месца малодшаму? (У алфавіце)
2. Назавіце словы, якія маюць сто зычных. (Стог, стол, стон, стоп, стос)
3. Назва якога дрэва складаецца з трох аднолькавых галосных і трох аднолькавых зычных? (Баабаб)
4. Якія дзве літары можна з’есці? (А-М)
5. У назве якой дзяржавы на канцы тры Я? (Аўстрыя)

6. Якія дзве літары называюць эпоху? (Э-Ра)
7. Чым канчаецца тыдзень? (Літарай Ь)
8. Што у сярэдзіне вішні? (Літара Ш)
9. Ёсць у азёрах і рэках, а ў акіянах няма; ёсць у дрэвах і травах, а ў кветках няма? (Літары Р)
10.  Які горад лётае? (Арол)
11.  З якой рэчкі можна нарваць галінак? (Ветка)
12.  Які часопіс у лесе знойдзеш? («Вожык»)
13.  Якую частку слова заўсёды знойдзеш у зямлі? (Корань).

14.  Які ваўчок ніколі не вые? (Цацка)
15.  Гасцінец, які нельга прывесці ў падарунак? (Дарога)
16.  Якога месяца не знойдзеш у календары? (13)
17.  Шар, які нельга ні надзьмуць, ні пакаціць? (Зямны)
18.  Якія быкі не пасуцца? (сузор’е «Овен», «Цялец»)
19.  Які горад салодкі? (Ізюм)
20.  Што можна захоўваць, нікуды не схаваўшы? (Памяць)
21.  Які касяк не зробіць самы спрактыкаваны сталяр? (Птушыны)
22.  Куды нясуць вахту? (Нікуды)
23.  Якую соль нельга растварыць? (Ноту)
24.  Ці можа закіпець чайнік, які падвешаны над полымем? (Не, калі ў ім няма вады).

25.  Якія  займеннікі паказваюць на чысціню рук? (Вы-мы-ты-я)
Вядучы: Адборачны тур скончыўся. Слова за журы.... Самых эрудыраваных прашу заняць месцы за столікамі. 
А зараз мы пачынаем з вамі наша падарожжа па краіне Мовазнавіі.Вам будуць прапанаваны патынні па чатырох раздзелах:

· Часціны мовы

· Сказ

· Загадкі

· Разумнікі і Разумніцы

· Раз слаўцо, два слаўцо

Кожны раздзел мае пытанні, якія адрозніваюцца сваёй складанасць і такім чынам ацэньваюцца па-рознаму:10, 20, 30, 40, 50 балаў. За кожны адказ каманда будзе атрымоўваць фішкі з адпаведнымі баламі.

Раздзел Часціны мовы

10 балаў: Назавіце, вядомыя вам часціны мовы.
20 балаў: Што обазначае прыметнік?
30 балаў: Колькі дзеясловаў у тэксце?
Аднойчы пачаў гарэць дом. І, калі пажарныя прыехалі да дому, да іх выбегла жанчына. Яна плакала і гаварыла, што ў доме засталася двухгадовая дзяўчынка. Пажарныя паслалі собаку. Праз пяць хвілін сабака вынес дзяўчынку, якую трымаў у зубах за рубашку
40 балаў: Назавіце ўсе назоўнікі ў сказе.
У марозным паветры ззяюць на сонцы бліскаўкі інея.
50 балаў: Якое слова можа быць рознымі часцінамі мовы?
Ручэй
Пакрывала
Клопаты
Пушысты
Раздзел : Сказ

10 балаў: З чаго складаецца граматычная аснова сказа?
20 балаў: У канцы якога сказа знак прыпынку пастаўлены няправільна?
1. Што за гоман і смех далятаюць з палянкі?

2. Наступіла  снежная зіма.

3. Ахоўвайце родную прыроду?

30 балаў: У якім склоне ўжываецца дзейнік ?
40 балаў: Знайдзіце памылкі ў схемах аднародных членаў сказа:
[ О і О ].
[ О а О].
[ О, О].
50 балаў: Знайдзіце складаны сказ.
1. Раніцаю ўстала бабуля і сабралася ісці па дровы..

2.Сонца яшчэ не зайшло, а на небе з’явіўся месяц.

Раздзел: Загадкі

10 балаў: Загадкі – жарты
1. Чым канчаецца тыдзень?
2. Што стаіць пасярэдзіне зямли?
3. Які часопіс знойдзеш у лесе?
20 балаў:Разгадаць рэбусы.

30 балаў: Дзе вада стаіць стаўбцом?
40 балаў: Разгадаць рэбусы.

50 балаў: Рашыце народную скарагаворку-загадку.
Ляцелі галкі і селі на палкі. Калі на кожнай палцы сядзе па галцы, то для адной галкі не хопіць палкі. Калі на кожнай палцы сядзе па дзве галкі, то адна з палак застанецца без галак. Колькі было палак? Колькі было галак?
Раздзел: Разумнікі і Разумніцы

10 балаў: Якія імёны схаваліся ў імёнах?
Таццяна
Кіра
20 балаў: Чаму ў Парыжы сена не сохне?
30 балаў: Знайсці, якія словы «схаваліся» ў словах:
карагод         парасон        
 пенал             салата
пірог             карысна 
дрот                пясок   
цікава           клубок
парася            малако   
                                       
40 балаў: Колькі лічэбнікаў у наступных сказах :
1)Астап з Васем абедзвюма рукамі трымаліся за борт трохтонкі. 
2) Адвакат прыехаў без затрымкі ў чатыры гадзіны. 
3) Петрык, цябе бацька кліча: ты рыбу з ім пойдзеш лавіць удвух. 
4) На стале ляжаў пачаты рыбны пірог. 
5) Вазьмі паднос там, прынясі дзесяць шклянак авару шыпшыны.
50 балаў: Закончыць прыказкі.
· Родная зямелька як зморанаму... 
· Родная зямля мякчэйшая за чужую... 
· Няма смачнейшай вадзіцы, як з роднай... 
· Усюды добра, а дома...
Раздзел: Раз слаўцо, два слаўцо

10 балаў: Слова прыйшло да нас з цюркскай мовы і азначае “чорны камень”. (Падказка: ёсць у кожнага школьніка).
20 балаў: Знайдзі і падлічы памылкі
Маладосьцю, сямю, дзевяцю, шасцю, сям’я, аллея, папарацю, хваляване, солю, жыццё, лісце, разводзе, Гана, спатканне, мясцовасццю, Наталля, адзінадцаццю, развітанне.

30 балаў: Значэнне якога слова залежыць ад месца націску?
вуліца
час
мука
сонца
40 балаў: У якім радзе ўсе словы маюць прыстаўку да?

1) Дакаціў, дарэзаў
2) Доктар, дожджд
3) Дамавы, дайшоў
50 балаў: Якое слова складаецца з прыстаўкі, кораня, суфікса і канчатка?
Сяброўка
Карманчык
Завалы
Пералётныя
Пытанні для балельшчыкаў
1. Слова прыйшло да нас з лацінскай мовы і літаральна азначае «адзеты ў белае». (Падказка: слова папулярнае ў спорце, навуцы, палітыцы). Адказ: кандыдат. У старажытным Рыме суіскальнік дзяржаўнай пасады надзяваў белую тогу.

2. Слова прыйшло да нас з грэчаскай мовы і азначае «мастацтва ўпрыгожваць». (Падказка: большая палова яе прыхільнікаў – жанчыны). Адказ: касметыка.
3. Слова прыйшло да нас з англійскай мовы і літаральна азначае «петушыны хвост». (Падказка: ужываецца часцей у кропках  грамадскага харчавання, радзей - у хатніх умовах). Адказ: кактэйль. 
4. Слова прыйшло да нас з французскай мовы і азначае «чэрап», «шлем». (без падказкі). Адказ: каска.
5. Слова прыйшло да нас з японскай мовы і літаральна азначае «голымі рукамі». (Падказка: спартыўная лексіка). Адказ: каратэ.
6. Слова прыйшло да нас з італьянскай мовы і азначае «бег», «жыццёвы шлях», «поле дзейнасці». (Падказка: слова звязана з чалавекам і яго прафесійнай дзейнасцю). Адказ: кар’ера.

7. Слова прыйшло да нас з лацінскай мовы  і азначае «узорны», «першакласны». (Падказка: слова выкарыстоўваецца ў літаратуры, мастацтве). Адказ: класіка.
8. Слова ўзята з грэчаскай мовы і літаральна азначае «месца для бега у Сусвет». (Падказка: першымі яго  выкарысталі рускія). Адказ: касмадром. 
9. Слова прыйшло да нас з лацінскай мовы і азначае «мноства». (Падказкі няма). Адказ: копія. 
Журы падводзіць вынікі гульні.

